
     త్యుపకారము వెదకం డొక, యపకారమె రోయు నొండె నాపదఁ జేయున్.110

క. అని కృష్ణరూపి చెప్పిన, వినియును నప్పాఁప చెలిమి విడక తనమనం

     బునఁగలతలంపు మానని, తన పతికి వృకోదరప్రధానుం డనియెన్.
111

క. తులువకు నాపద మూడినఁ, జెలియై తగువాఁడు చక్కఁజేయుట యెల్లం

     బులికి నొకమ్రానిపోటుం, బులుఁ గుపకారంబు సేయుపోల్కి యగుఁ దుదిన్.
112

వ. ఆకథ యెట్లనినఁ దొల్లి యొక్కకాంతారంబున.
113

శా. లీలానిర్జితసర్వజంతు వన బల్మిన్ జేరుకొన్నట్టి శా

     ర్దూలం బొక్క జరన్మృగంబు నొకచో దుర్దాంతమై వ్రేసి త

     త్కీలాలం బది మున్ను గ్రోలి యుదరోద్దీవ్యద్భుభుక్షానల

     జ్వాలల్ తన్నలఁపంగఁ దల్చె శితమాంసం బొంది భక్షింపఁగన్.
114

ఉ. కోఱలసంధి నెంపములు గ్రుంకిన నంత దినక్రమంబునన్

     మీఱిననొవ్వి భుక్తిఁ గొననేరక యాననగహ్వరంబునం

     గాఱెడులాలతోడఁ బులి గ్రచ్చఱి లోఁబడి యుండ మ్రానిపైఁ

     గూఱినవంత నొక్క ద్రుమకుట్టవిహంగము దాని కి ట్లనెన్.
115

ఉ. నొవ్వియలంపఁ గూసెదవు నో రొకమాఱును మూయ వేలొకో

     తివ్వలు కాలఁ జుట్టినను దెంపఁగ లేవు తరక్షునాథ నీ

     కివ్విధ మైనయాపదకు నేదికతంబు విధాత యక్కటా

     యెవ్వరి నెట్లు సేయఁడు విహీనమతిం బ్రతికూలుఁ డైనచోన్.
116

క. అనుటయు దానికిఁ జెప్పెం, దనపొందినవేధ పులి; యుదారోపాయం

     బునఁ దీనిఁ బుత్తు నే మే, లొనరించెద వని విహంగ మొయ్యనఁ బలికెన్.
117

చ. అనవుడుఁ జిత్రకాయము ప్రియంబున నట్టిదయేని నొక్కమే

     లని మితి సేయ నేమిటికి నాప్తసఖుండుగ నిన్నుఁ జేసి యే

     వనమున నేమిజంతువు నవారణఁ జంపిన మాంస మర్ధముం

     కొనుమని యిత్తు నేహితముఁ గోరినఁ జేయుదు నీకు నెచ్చెలీ.
118

క. నావుడుఁ బెద్దయుఁ విప్పుగ, నీవదనముఁ దెఱవు మనుచు నియమించి దురం

     తావిర్భావిత సాహస, యై విహగం బందుఁజొచ్చె నతినిపుణతతోన్.
119

గీ. దంష్ట్రికలు పాదమునఁ గొని తన్నిసంధి, నున్నయెముకను సంచున నూఁది పట్టి

     పాపి కదిలిచి పెఱికి యాపక్షి యధిక, వేగమునఁ బులివాఁగడ వెడలి పోయి.
120

క. ధ్రుమశాఖ నెక్కి యెముకను, నుమిసినఁ బులినోరు నొవ్వియుడిగి మఱి దిన

		గోప్యతా విధానం
	వికీసోర్స్ గురించి
	అస్వీకారములు
	Code of Conduct
	వృద్ధికారులు
	గణాంకాలు
	కుకీ ప్రకటన
	మొబైల్ వీక్షణ



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







